
Bulevar mira 1, 76100 Brčko distrikt BiH                                        

    Булевар мира 1, 76100 Брчко дистрикт БиХ  

	Broj predmeta:
	05-000714/21

	
	

	Broj akta:
	18-1188SD-009/21

	
	

	Datum,
	10. 9. 2021. godine

	Mjesto,
	Brčko


Komisija za izbor kandidata za člana Nadzornog odbora Zavoda za zapošljavanje Brčko distrikta BiH, na osnovu člana 6. stav (1) Pravila o radu Komisije za izbor kandidata za člana Nadzornog odbora Zavoda za zapošljavanje Brčko distrikta BiH, broj: 05-000714/21 od 9. 9. 2021. godine, a u vezi s članom 46. Zakona o zapošljavanju i pravima za vrijeme nezaposlenosti („Službeni glasnik Brčko distrikta BiH“, broj: 33/04, 19/07 i 25/08) i Odlukom gradonačelnika o imenovanju Komisije za izbor kandidata za člana Nadzornog odbora Zavoda za zapošljavanje Brčko distrikta BiH, broj: 05-000714/21 od 7. 7. 2021. godine, te Odlukom o izmjeni Odluke gradonačelnika o imenovanju Komisije za izbor kandidata za člana Nadzornog odbora Zavoda za zapošljavanje Brčko distrikta BiH, broj: 05-000714/21 od 19. 8. 2021. godine r a s p i s u j e 

J A V N I   KONKURS 

ZA IZBOR KANDIDATA ZA ČLANA NADZORNOG ODBORA

ZAVODA ZA ZAPOŠLJAVANJE BRČKO DISTRIKTA BiH

Javni konkurs objavljuje se za izbor 1 (jednog) člana Nadzornog odbora Zavoda za zapošljavanje Brčko distrikta BiH.

Mandat člana Nadzornog odbora je četiri godine, s tim što može biti ponovno imenovan na još jedan mandat, ali ne može biti imenovani više od dva puta.

Nadležnost, prava, obaveze i odgovornosti Nadzornog odbora:

- utvrđeni su Zakonom o zapošljavanju i pravima za vrijeme nezaposlenosti („Službeni glasnik Brčko distrikta BiH“, broj: 33/04, 19/07 i 25/08) i Statutom Zavoda za zapošljavanje Brčko distrikta BiH.
Opći kriteriji koje kandidat mora ispunjavati:

a) da je državljanin BiH
b) da ima opću zdravstvenu sposobnost

c) da je punoljetan

d) da nije obuhvaćen odredbom člana IX. stav (1) Ustava BiH

e) da nije pravosnažnom sudskom presudom osuđivan za vršenje krivičnih djela, osim krivičnih djela iz oblasti saobraćaja 

f) da se protiv njega ne vodi krivični postupak,

g) da nije u sukobu interesa u skladu s posebnim propisima.

Posebni kriteriji:
a) stečena diploma visokog obrazovanja u trajanju od najmanje četiri godine, odnosno visoka stručna sprema (VSS), VII/1 koeficijent obrazovanja, minimalno 240 ECTS bodova, i tri (3) godine radnog iskustva u struci nakon sticanja navedene stručne spreme, 

b) da nije izabrani ili imenovani zvaničnik u organima zakonodavne, izvršne i sudbene vlasti BiH ili entiteta.        

Javni konkurs otvoren je od dana objave i traje do 20. 9. 2021. godine. 

Popunjena i potpisana prijava na Javni konkurs dostavlja se lično u zgradu Vlade Brčko distrikta BiH – Bulevar mira br. 1, šalter 6, 7 ili 8, a putem pošte prijave treba slati na adresu: Vlada Brčko distrikta BiH – Odjeljenje za stručne administrativne poslove – Bulevar mira br. 1, najkasnije do 20. 9. 2021. godine do 15.00 sati.

NAPOMENA:  

1.  Komisija za izbor kandidata za člana Nadzornog odbora vršit će selekciju kandidata na osnovu podataka iz prijava te sačiniti izvještaj o selekciji i utvrditi termin pismenog testiranja i intervjua. Kandidati koji ispunjavaju uslove utvrđene Konkursom do zatvaranja Konkursa, a koji su označeni kao kandidati s kojima će se obaviti testiranje i intervju o datumu, mjestu i terminu testiranja i intervjua isključivo se obavještavaju putem službene internet stranice Vlade Brčko distrikta BiH – www.vlada.bdcentral.net i internet stranice Zavoda za zapošljavanje Brčko distrikta BiH – www.zzzbrcko.org. 
2. Kandidat koji bude izabran za člana Nadzornog odbora dužan je u roku od tri dana donijeti originale ili ovjerene kopije dokumenata kako je navedeno u općim kriterijima Javnog konkursa, i to: 

a) ovjerenu kopiju diplome

b) uvjerenje o radnom iskustvu i ovjerenu kopiju radne knjižice

c) uvjerenje o državljanstvu (ne starije od šest mjeseci)

d) izvod iz matične knjige rođenih (ne stariji od šest mjeseci)

e) uvjerenje da je zdravstveno sposoban (ne starije od tri mjeseca)

f) uvjerenje od suda da se protiv kandidata ne vodi krivični postupak (ne starije od tri mjeseca)

g) izjavu o nepostojanju sukoba interesa 

h) izjavu da kandidat nije obuhvaćen odredbom člana IX. stav (1) Ustava BiH

i) uvjerenje da nije pravosnažnom sudskom presudom osuđivan za vršenje krivičnih djela osim krivičnih djela iz oblasti saobraćaja (uvjerenje o nekažnjavanju).

Za diplome koje su stečene u inostranstvu nakon 6. 4. 1992. godine potrebna je nostrifikacija.

Obrazac prijave može se preuzeti na infopultu u zgradi Vlade Brčko distrikta BiH i na internet stranici Vlade Brčko distrikta BiH (www.vlada.bdcentral.net) i internet stranici Zavoda za zapošljavanje Brčko distrikta BiH (www.zzzbrcko.org).

Nepravovremene prijave neće biti razmatrane.

Sve informacije u vezi s Javnim konkursom mogu se dobiti u Odjeljenju za stručne i administrativne poslove – Pododjeljenju za ljudske resurse, broj telefona: 049 / 240-652. 

Javni konkurs objavljen je na internet stranici Vlade Brčko distrikta BiH (www.vlada.bdcentral.net) i na internet stranici Zavoda za zapošljavanje Brčko distrikta BiH (www.zzzbrcko.org).

PREDSJEDNIK KOMISIJE
_________________________

Snježana Dolić

